
Glichberächtigung
Selbstfahrendi Auto werde Zuökunft si,
fahrsch nüm selber, stiegsch eifach i.
Technik darf Gliichberächtigung nit verpennä,
es muöss au Chäre geh,
 wo nit iiparke chönnä.

Schön brun (ver-) brennt
Sunne, Solarium, brüne und verbrenne.
Wer gern sünnelet, wird beides kenne.
Der Trump het d'Auge offesichtlich gschützt -
gege 's Verbrötle vum Hirni het's nüt gnützt.

Loterlebe
Nur ei Gliebti het no keine gstört.
Nochwuchs dehei, ei Chind do und ei Chind dört.
In der CVP triebe sie's so bunt,
bis der Papst selber uf der Gschmack chunt.

Am Scheideweg
Ueber 's Fernseh wird flissig diskutiert,
wie's ohni Geld und Billag funktioniert.
Derzuö lit d'Wilder halbtot uf der Matte
und der Müller chönsch nebedra bestatte.

Zum Abschied
In Den Haag suft ein vor em Gricht
öppis, wo er nochher zämme bricht.
Das wei mir nit, das isch kei guöte Rot,
öis längt's, wenn der Rehmann eifach goht.

Eigegoal
Sobald die selber zahlte Ample schalte,
muösch nümm weg de andre Auti halte.
Wenn ein hüt unnütz am Dorfrand stoht:
Selber Schuld, mir hei zahlt für grüön und rot!

Finale, Chinderfasnacht, Fasnachtsfüür
nit verpennä!


